
Sérsmíðuð 
vefkerfi
sniðin að 
þínum þörfum.

Fáðu tilboð á 
kaktus.is

Síðumúli 35 (gengið inn að aftanverðu) 

108 Reykjavík - S. 568 3920 - Opið 11.00-18.00

Körfuboltaspjöld

Houston  

225-305 cm

69.450 kr.

Lifetime 

Power dunk

2.44-3.05 m  

59.750 kr.

SEATTLE 

110x70 cm

23.200 kr.

Memphis  

190-260 cm

37.100 kr.

Höfundur sendi inn 
umsögn við frumvarp 
til laga um fiskeldi 
á árinu 2019 og því 
miður hefur margt af 
því sem þar var varað 
við raungerst. Aftur er 
varað við og nú vegna 
frumvarps um lagareldi 
sem er til meðferðar á 
Alþingi Íslendinga. Hér 
á eftir verður eingöngu 
fjallað um þann þátt 
frumvarpsins sem snýr 
að mögulegum fjár-
hagslegum ávinningi 
fámenns hóps fjárfesta. En fyrst 
skulum við skoða ferli málsins.

Undirbúa jarðveginn

 Fyrirtæki fyrrverandi stjórnar-
formanna Arnarlax og Ice Fish 
Farm sóttu markvisst um eldis-
svæði í flestum fjörðum þar sem 
ekki var bannað að vera með laxeldi 
í sjókvíum. Útbúin var viðskipta-
áætlun þar sem eldissvæðin og 
framleiðsluheimildir voru verð-
mætin og erlendir aðilar fengnir 
að borðinu með fjármagn. Stjórn-
arformennirnir létu skipa sig í 
opinberan starfshóp um stefnumót-
un í fiskeldi. Fyrirtæki stjórnar-
formanna, sem voru búin að koma 
leyfisveitingarkerfinu í uppnám, 
urðu helstu ráðgjafar stjórnvalda. 
Mikilvægt var að hafa ítök innan 
ráðuneytis og þar voru starfsmenn 
sem höfðu sterka tengingu við þá-
verandi stjórnarformann Arnarlax. 
Gefin var út stefnumótunarskýr-
sla á árinu 2017 með hagstæðum 
tillögum fyrir stjórnarformennina, 
með væntingum um fjárhagslegan 
ávinning þar sem eldisleyfin voru 
verðmætin.

Vöntun á faglegu rýni

Ráðuneyti sjávarútvegs- og land-
búnaðarráðherra skrifaði tillögur 
stefnumótunarskýrslunnar inn í 
fiskeldisfrumvarpið og augljóslega 
var verið að huga að sérhagsmun-
um þeirra sem sömdu leikreglurnar 
en stjórnarformennirnir höfðu 
verið leiðandi aðilar í stefnumótun-
arvinnunni. Lög um fiskeldi voru 
samþykkt frá Alþingi Íslendinga 

árið 2019 og á árun-
um 2020 og 2021 fóru 
laxeldisfyrirtækin í 
meirihlutaeigu erlendra 
aðila á erlendan 
hlutabréfamarkað og 
voru eldisleyfin metin 
á u.þ.b. 100 milljarða 
íslenskra króna. Hér er 
um að ræða laxeldis-
fyrirtækin Arnarlax, 
Arctic Fish og Ice Fish 
Farm.

Verðmætin aukin

Áhættumati erfða-
blöndunar var ætlað að vernda 
villta íslenska laxastofna en er í 
raun úthlutunarkerfi og þegar það 
var fyrst gefið út á árinu 2017 voru 
heimildir til eldis á frjóum laxi mjög 
takmarkaðar. Til að laxeldisfyrir-
tæki í meirihlutaeigu erlendra aðila 
gætu haldið svæðum var heimilað 
að hægt væri að sækja um eldi á 
ófrjóum laxi. Eldi á ófrjóum laxi var 
þá óraunhæfur valkostur, er það 
ennþá og fyrirséð að þannig verði 
á næstu árum. Heimildir í áhættu-
matinu voru auknar á árinu 2020 
og í framhaldinu var farið að breyta 
leyfum úr ófrjóum laxi yfir í frjóan 
lax. Jafnframt var gerð sú breyting 
á áhættumatinu að heimildum var 
breytt úr framleiddu magni yfir í 
hámarks leyfilegan lífmassa og juk-
ust þá heimildir um u.þ.b. 30% og 
þar með verðmæti eldisleyfanna.

Færa til eignar

Í nýju frumvarpi til laga um 
lagareldi er verið að stuðla að því að 
auðlindin íslenskir firðir verði nær 
því að teljast til eignar handhafa 
eldisleyfa. Það eru einkum þrjár 
breytingar sem stuðla að því; 
ótímabundin rekstrarleyfi, heimild 
til veðsetningar og heimild til leigu 
laxahluta. Laxahlutir eru hlutdeild 
rekstrarleyfishafa af heildarlaxa-
magni sem heimilt er að ala hverju 
sinni. Í framhaldinu munu málin 
þróast þannig að um varanlega eign 
verður að ræða eða sagt með öðrum 
orðum að arðurinn af auðlindinni 
íslenskir firðir verður einkavæddur 
að mestu í þágu erlendra fjár-
festa. Ótímabundin rekstrarleyfi 

hafa fengið mikla athygli en af 
einhverjum ástæðum hafa tillögur 
um heimildir til veðsetningar og 
leigu laxahluta fengið takmarkaða 
umfjöllun.

Verðmætin aukast enn frekar

Í frumvarpi til laga um lagareldi 
er lögð til heimild til að flytja leyfi-
legan lífmassa á milli eldissvæða 
en við það eykst framleiðslugeta 
laxeldisfyrirtækja og þar með verð-
mæti leyfa. Sama gildir um heimild 
til leigu á heimildum (laxahlutum) 
sem mun auka framleiðslu á lands-
vísu og jafnframt auka verðmæti 
eldisleyfa. Hér er mögulega um að 
ræða tugmilljarða fjárhagslegan 
ávinning einkum til Ice Fish Farm, 
Arnarlax og Arctic Fish. Bent hefur 
verið á óheppileg tengsl úr ráðu-
neytinu við þá sem fara með hags-
munagæslu laxeldisfyrirtækjanna, 
sem verður að teljast alvarlegt.

Verður í eigu erlendra aðila

 Það eru ýmis ákvæði í frumvarp-
inu s.s. um smitvarnarsvæði, útboð 
smitvarnarsvæða ásamt bráða-
brigðaákvæðum sem munu stuðla 
að því að allt laxeldi í sjókvíum hér 
á landi verður í eigu Arnarlax, Arct-
ic Fish og Ice Fish Farm. Varðandi 
útboð á laxahlutum eiga íslensku 
félögin litla sem enga möguleika 
að keppa við laxeldisfyrirtæki í 
meirihlutaeigu erlendra aðila sem 
hafa byggt upp sterka eiginfjárstöðu 
með því að gera eldisleyfin að verð-
mætum. Mögulega getur sú staða 
komið upp að íslensku félögin, sem 
verða ekki yfirtekin og vilja stækka, 
þurfi að leigja laxahluti af laxeld-
isfyrirtækjum sem eru að mestu í 
eigu erlendra fjárfesta/sjóða.

Frumvarp um lagareldi: 
Til fjárhagslegs ávinnings

Valdimar Ingi  
Gunnarsson

Höfundur er sjávarútvegs fræðingur 
og vinnur hjá Sjávarútvegs-
þjónustunni.

Aftur er varað við 
og nú vegna frum-

varps um lagareldi  
sem er til meðferðar á 
Alþingi Íslendinga.

Blindgötur hafa verið 
margar á Íslandi, svo 
sem Stargarðssteinn, 
Gunnuklettur í Vega-
skarði og blóðbrekkur 
á Oddsdal bera vott 
um. Vopnfirðingurinn 
Hrólfur vinnumaður í 
Eyjafirði fór fótgang-
andi á Vopnafjörð til að 
sækja sveitarstyrkinn 
sinn um vetur og varð 
úti á Haugsöræfum í 
bakaleið, svo börn hans 
og ástkær eiginkona 
sáu þessa einu eign sína aldrei 
aftur. Þau voru ekki öll blíð örlögin 
í þá daga þegar stimpast þurfti við 
náttúruna og óærlegt yfirvald, svo 
sem Drekkingarhylur, Gálgaklettar, 
höggstokkar og vistarbönd bera 
vitni um.

Þetta er gömul saga en því miður 
líka ný, sérlega hvað viðkemur 
hroka og yfirgangi embættismanna, 
sem þó fengu embætti sitt og laun 
til þess að bæta aðstæður landa 
sinna, tryggja öryggi þeirra og rétt, 
og þannig hefur stefnan á stundum 
ratað eftir góða veginum. Fyrir 
kemur þó of oft að mál fá engan 
framgang, eins og þegar pöntuð 
er vara að utan, þá gengur allt vel 
og snurðulaust þar til kemur að 
Íslandsströndum, þá strandar oft, 
en hvorki á grjóti né sandi heldur 
íslenskum embættismönnum sem 
hafa ekki lært, og kunna þar með 
ekki. Þetta getur ekki verið svo 
flókið þar sem flestar viðskiptaþjóð-
ir okkar kunna þetta, geta þetta og 
gera þetta, nema þá kannski helst 
keisarinn við langborðið í Kreml og 
nánustu vinir hans.

Þegar strand hjá samgöngustofu-
stjóra eða tollstjóra á sér stað, þá 
dettur á grafarþögn og aðilinn sem á 
strandgóssið fær ekkert að vita fyrr 
en hann af eigin rammleik fer af stað 
til að leita og finna út hvað gerðist. 
Þegar það verður ljóst kemur á 
daginn að það fer eftir duttlungum 
tollstjóra hvað má og hvað ekki. 
Það er alvarlegt mál þegar embætt-
ismenn smíða sér reglur sjálfir til 
þess að bjarga eigin skráp, í þeim 
tilgangi að standa betur að málum, 
hvort heldur sem er skálduðum eða 
sönnum, þar sem engin reglugerð er 

til um reiðhjól á Íslandi 
frekar en víða annars 
staðar.

Að veifa framan í mig 
ESB-reglugerðum um 
trukka og mótorhjól 
skilar mér engu og 
kemur mér bara ekkert 
við enda veit ég ekki 
til þess að við séum í 
ESB. En vegna þess 
að Pólverjar í ESB 
og Bretar ekki í ESB 
mega nota svona hjól 

þá krefst ég þess að fá hjólin, sem 
við feðgar sannanlega eigum, hingað 
til okkar á Neskaupstað. Ef svo er, 
að tollstjóra sé ómögulegt að leyfa 
notkun þessara hjóla á Íslandi vegna 
einhverra meina eða höfuðkveisu, þá 
stefnir í alvarlegt heilbrigðisvanda-
mál, sé þetta smitandi.

Mér er slétt sama um heilsu toll-
stjóra, sem krefst þess, til bjargar 
eigin skinni, að tveimur reiðhjólum 
verði fargað, en ég krefst þess að 
fá þessa eign okkar feðga hingað 
til Neskaupstaðar því að verði 
ekki hægt að nota þau hér vegna 
einhverrar Bakkabræðra-visku, þá 
ætlum við að gera úr þeim listaverk 
með því að festa þau upp á staur til 
heiðurs íslenskri ESB-stjórnsýslu. 
Ég hef séð sams konar hjól og við 
ætluðum að nota, okkur til heilsu-
bótar og gagns, á ferð hér á Aust-
urlandi, þannig að það er ekki sama 
Jón og séra Jón, svo sem löngum 
hefur verið til siðs á Íslandi.

Á síðu 36. í Morgunblaðinu 2.3. 
2024 var greinin „Gert að farga raf-
magnsreiðhjólum“! Greinin skýrir 
sig sjálf.

Gert að farga 
 rafhjólum – taka 
þrjú, á fjórða ári

Hrólfur Hraundal

Höfundur er vélvirki, rak vélsmiðju á 
Grundarfirði en er nú eldri borgari í 
Neskaupstað.

Ég hef séð svona 
hjól, eins og við 

ætluðum að nota okkur 
til heilsubótar og gagns, 
á ferð á Austurlandi, 
þannig að það er ekki 
sama Jón og séra Jón.

Atvinna




